
ШӨЛЕЙТ ЖАҒДАЙЫНДА ҚОЙ СЕМІРТУ ТЕХНОЛОГИЯСЫ

Байған  Б., Шәуенов С., Нарбаев C.

Қазақстанның шөлейт жерлерінде қой еті мен жүнін өндірудің және сапасын
арттырудың кең тараған арзан әрі тиімді әдісі – қойды жайып семірту. Ол табиғи
жайылымдағы мал азығы кездерін неғұрлым толық және рационалды пайдалануға
мүмкіндік береді, тәуліктік орташа салмақ қосуға, малдың қоңдылығы мен  тірлей
массасын көтеруге көмектеседі. Дегенмен, жоғары сапалы қой етін мол өндіруді
арттыру мәселелерін қойды жайылымда жайып семірту жолымен толық шешу
мүмкін емес. Сондықтан қой бордақылау алаңдарының қажеттілігі туындайды.

Қазіргі кезде Қазақстанда мал шаруашылығының қарқынды дамуына
байланысты мал бордақылау алаңдарының жетіспеушілігі бар екендігі белгілі. Сол
мақсатта 2012 жылдан бастап Қазақстанда 8 бордақылау алаңын салу
жоспарлануда. Осыған орай Қазақстанның шөлейт өңірінде қойларды тиімді,
механикаландырылған бордақылау алаңының технологиялық сұлбасының
жасалуының маңыздылығы жоғары болып саналады. Салынған бордақылау
алаңдары шаруашылықтағы қойлардың жылдам семіруіне және экономикалық
жағынан оң әсер етуіне пайдасы зор.

Осыған орай шөлейт жағдайдада қой етінің өнімділігін арттыру мақсатында
қой бордақылау алаңын енгізе отырып, жетілдірілген қой етін өндіру
технологиясын жасау қажеттілігі туындайды.

Біз ғылыми-ізденіс жұмысымызды сондай шөлейт жағдайдағы
шаруашылықтың бірі Жамбыл облысы, Шу ауданы, «Батай-Шу» жауапкершілігі
шектеулі серіктестігінің шаруашылығында жұмыс жүргіздік. Зерттеу нысанасы
ретінде қазақтың етті-жүнді биязылау қой тұқымы пайдаланылды. Бұл қой тұқымы
осы өңірдің ыстық климатты шөлейт және шөлді жайылымдарына жақсы
бейімделген.

Шаруашылықта қойларды семірту жазғы, күзгі жайылымда жайып семірту
және қысқы көктемгі мерзімдерде бордақылау технологиясы бойынша іске
асырылады. Атап көрсетсек, жайылымдарды пайдалану төмендегідей белгіленген.
Қысқы; көктемгі (тау етегі және шөлейт жайылымның үстірті); жазғы; күзгі; (егінді
дақылдардың қалдығы, аралық дақылдар, негізгі азықтық дақылдар, орылғаннан
кейінгі дендік және жиналғаннан кейінгі көкөніс және техникалық дақылдар). Яғни
қаңтар, ақпан, қараша және желтоқсан айларында көктемгі жайылым және аздап
жазғы жайылым; тамыз, қыркүйек, қазан айларында күзгі жайылым үшін
пайдаланылады. Жайып семірту негізінен жеке енесінен ажырату мерзімі, өткен
жылы туылған еркек тоқтылар, жарамсыздыққа шығарылған ұрғашы тоқтылар
және желінсау немесе пайдалануға жарамайтын кәрі саулықтар қойылды.



Бордақылауға шаруашылықта арнайы салынған бордақылау алаңына және
бордақылау қораларына жайып семірту мерзімінде жеткілікті салмақ қоспаған және
қоңы төмен әртүрлі жынысты қойлар қойылды.

Біздің осы мақаладағы зерттеуімізде жайып, семіртілген еркек тоқтылардың
көрсеткіштері келтірілді. Атап айтқанда семіртуге қойылған 4-4,5 айлық еркек
тоқтылардың салмағы 30-32 кг, ал жаз бойы 3 ай (90 күн) жайып семіртілген еркек
тоқтылардың салмағы 47,1-49,0 кг, тәуліктік салмағы 190 граммды құрады, яғни
семірту мерзімінде 17,1 кг салмақ қосты.

Осы еркек тоқтылардың сою көрсеткіштері де зерттелді. Сою сапасын
анықтау үшін 5 бас тоқты сойылды. Еркек тоқтылардың сою алдындағы орта
салмағы 46,0 кг, ұша салмағы 23,4 кг, ал ұша шығымы 51,0% болды. Биылғы еркек
тоқтыларды жайып семірту және ет сапасын зерттеумен қатар біз өткен жылы
еркек қойлардың да, яғни 18 айында семірту және сойысын зерттедік. Семіртуге
қойылған еркек тоқтылардың салмағын қосу қабілеті жалпы тұқым тоқтыларға
сәйкес болады. Семіртуге қойған мерзімде олардың салмағы 50-43 кг, ал семірту
соңында 71,5-64,5 кг, ұша салмағы 36,0-37,0 кг, ал ұша шығымы 50,3-52,7% болды.
Қойларды бордақылау қасиеттері де зерттелді, қорытынды көрсеткіштері
салыстырмалы түрде талдануда.


